
Летнік для беларускіх дзетак.
Беларусы Чэхіі арганізуюць 

летнік для беларускамоўных 
дзетак. 

ДЗЕ: Чэская Рэспубліка. 
ДЛЯ КАГО: запрашаюцца 

дзеці дашкольнага ўзросту 3-6 
год. 

КАЛI: 23 - 29 ліпеня, ці 6 - 12 
жніўня. На просьбу бальшыні 
тэрміны могуць быць крыху 
пасунутыя. 

Ф I Н А Н С А В А Н Ь Н Е : 
заабясьпечваюць бацькі 
ўдзельнікаў. Абавязкова: праезд, 
пражываньне, харчаваньне, 
вандроўкі. Неабавязкова: дробязь 
на падарункі дзецям. Гэта можна 
прывезьці з сабой ці вырабіць 
собскімі рукамі. 

Нядаўна, калі я знайшоў землякоў у Празе 
Чэскай, вельмі ўзрадаваўся, бо сапраўды акрамя 
расейскай, украінскай ды чэскай мовы тут ня чуў 
іншай. Раптоўна прыйшла магчымасьць ня толькі 
паразмаўляць на роднай мове але й пазнаёміцца 
зь мясцовымі беларусамі, якіх, як я даведаўся, ня 
вельмі шмат, але ж яны неяк гуртуюцца. Першае 
ўражаньне было вельмі добрым і пачуцьці 
перапаўнялі мяне, Я быў вельмі задаволены 
ад адносінаў, якія, як я бачыў, будуць мець 
будучыню. 

Мара памяркоўна ператваралася ў дзейснасьць. 
Беларуская культура жыве! Няхай за мяжой, няхай 
у сьціплым выглядзе, але кут нечага роднага існуе. 
Канешне, як усё першае мінае і мінула захапленьне 
ад першых хваляваньняў, знаёмстваў з рэальнымі 
беларусамі якія нясуць сьцяг “НАШ СЬЦЯГ” і 
робяць сёньняшнюю гісторыю. Чалавек пачынае 

разумець і бачыць сытуацыю ня толькі з вуліцы але 
і з самага нутра той мроі, што яго штурхае уперад, 
і тая-ж дзейснасьць якая уражвае яна-ж так сама і 
абраджвае. 

Дзейснасць таго, што і сярод простых беларусаў, 
якія мараць аб адраджэньні, ёсць і тыя што могуць 
тую-ж мару скарыстаць на карысьць сваіх амбіцыяў 
і псэўда гордасьці, ператварыць крохкія і толькі 
пачынаючыя магутнець крылы ў попел. Гэтыя 
словы не прысьвячаюцца тым людзём, што робяць 
перашкоды а наадварот тым, хто бачыць і разумее, 
хто робіць ня гледзячы на выпрабаваньні й тыя-ж 
перашкоды і будзе рабіць. Будзе рабіць і ісьці да 
сваей мары, трымаць дух ,,БЕЛАРУСА,,працягваць 
тое, што пачалі людзі, якія верылі. Кожны хто 
ведае аб чым гутарка -- ня губляйся, бо заўсёды 
знойдуцца і тыя што цябе падтрымаюць. 

З павагай, Цімох

Што дзяліць?

Дзень Незалежнасьці
Чытайце на старонках Крывіі 

справаздачы 
аб імпрэзах 
прысьвечаных 
п а д з е я м , 
зьвязаным з 
Беларусьсю...

старонкі 2,3,8.

Беларусь - Чэхія
Пра міжнародныя адносіны 
паміж Беларусьсю і сьветам і 
ў прыватнасьці дачыненьні з 
Чэскай Рэспублікай. Меркаваньні 

В а ц л а в а 
Г а ў л а , 
М і р э к а 
Тополанка, 
Аляксандра 
Вондры...

старонка 5  .

Алкагалізм беларусаў
Азнаёмцеся з апошняй статыстыкай 
па асноўных хваробах беларускай 

нацыі, што, 
хто і як 
в ы н і ш ч а е 
н а ш у 
нацыю?! Мы 
самі...

старонка 6  .

Спорт
Агляд апошніх дасягненьняў 
беларускіх спартоўцаў у сьвеце 

спецыяльна 
для нашай 
г а з э т ы 
зрабіў Алесь 
Судлянкоў...

старонка 7  .

Калейдаскоп
Віншаваньні, абвесткі, показкі, 
расклад руху самалётаў Менск-
Прага, коміксы, фота з дня 
салідарнасьці, арганізацыя 
канцэрту, прысьвечанага Дню 

беларускай 
ва й с ко ва й 
с л а в ы 
в о с ь м а г а 
верасьня...

старонка 8 .

АБАВЯЗКОВАЯ ЎМОВА: 
свабоднае валоданьне беларускай 
мовай ці жаданьне навучыць 
дзетак гаварыць па-беларуску. 

К О Л Ь К А С Ь Ц Ь 
УДЗЕЛЬНIКАЎ: 10 дзяцей ( і 
1-2 суправаджаючых на кажнае 
дзіця). 

У ПРАГРАМЕ: экскурсіі ў 
Прагу й Лібэрэц з наведваньнем 
музэяў і гістарычных месцаў. 
а таксама купальнага басэйну, 
музэю цацак, атракцыйнага 
парку, праскага заапарку. Усе 
прапановы дасылайце на E-mail: 
rita.gatihova@seznam.cz, або 
тэлефануйце на :  +420 728 255 
315

Рыта Гаціх.



Адзначаньне 21-ых угодкаў Чарнобыльскай катастрофы адбылося 
ў нядзелю 29-га красавіка, у аўдыторыі 1037 арэалу Факультэту 
Філязофіі Карлавага Унівэрсытэту ў Iноніцах (Jinonice). 

Месца й дата імпрэзы былі выбраныя на аснове папярэдняга 
апытаньня сярод Беларусаў Прагі. Бальшыня выказалася менавіта 
за нядзелю 29.4.2007. 

У аснаўной частцы праграмы былі паказаныя дакумэнтарныя 
фільмы: 

• Брытанскі фільм, «За хвіліну да выбуху», з драматычным 
апісаньнем атмасфэры апошняга дня на электрастанцыі, калі 
кіраўніцтва пастанавіла праводзіць выпрабаваньні, якія давялі да 
трагедыі. 

• «Таямніца сьмерці акадэміка Лягасава» у якім адлюстравана 
дзейнасьць навукоўца сусьветнай славы, які ўжо й раней крытыкаваў 
заганы ў бясьпецы чарнобыльскага атамнага рэактара, а пазьней 
заставаўся на месцы катастрофы й рабіў намаганьні, каб не 
дапусьціць да паўторнага выбуху. Атрымаўшы сьмяротную дозу 
радыяцыі, акадэмік Лягасаў памёр у тым-жа 1986 годзе, безь ніякага 
прызнаньня з боку савецкае ўлады. 

• «Магнум Мыстэрыя» - фільм рэжысэра В. Дашука, пра 
апошнія дні беларускае жанчыны Аксаны, ахвяры радыяцыі пасьля 
катастрофы. 

• Паміж паказамі першага й другога фільму, сп. Юрка 

Станкевіч прачытаў кароткі агляд наступстваў катастрофы ў 
дачыненьні да беларускага народу ды ягонай будучыні. 

Дакладчык падчыркнуў, што ў выніку катастрофы, з усіх краінаў 
Эўропы, Беларусь пацярпела найбольш. Далей ён апіраўся на 
статыстычных дадзеных із апошняе справаздачы сусьветнае 
арганізацыі GREENPEACE. Паводле яе, да г. 2020 сьмяротныя 
выпадкі ў выніку радыяцыйных захворваньняў сярод беларускіх 
дзяцей і моладзі, могуць дасягнуць ліку 22,000. 

А наагул, у выніку катастрофы, ды ў немалой меры, з-за абыякавага 
стаўленьня сучаснага рэжыму да наступстваў, Беларусь можа да 
г. 2020 згубіць аж 1 мільён сучаснага жыхарства. Такую прагнозу 
пацьвярджаюць і афіцыйныя дадзеныя, паводле якіх у гадох 1990 
- 2003 насельніцтва Беларусі паменшала на поў мільёна. 

У канцы дакладу было сказана, што «беларуская дыяспара 
ня толькі не павінна забывацца пра Чарнобыль, але наадварот 
— павінна рэгулярна прыпамінаць рэшце сьвету, што - ў выніку 
наступстваў ядзернай катастрофы беларускаму народу ўсё яшчэ 
пагражае паступовае фізычнае выміраньне.» 

Паколькі некаторай частцы сяброў беларускае грамады лепш 
адпавядала дата 26-га красавіка (чацьвер), адзначаньне ўгодкаў 
катастрофы было праведзена таксама ў вечары гэтага дня, у 
беларускай клюбоўні, з аднолькавай праграмай.

Арганізатары мерапрыемства. 

Урачыстае 
сьвяткаваньне 
Дня Волі 
адбылося ў 
нядзелю 25 
сакавіка ў 
а ў д ы т о р ы і 
а р э а л у 
Ф а к ул ьт э т у 
Ф і л я з о ф і і 
К а р л а в а г а 
Ўнівэрсытэту 
ў Iноніцах (Ji-
nonice). 

Р эд а к ц ы я 
“Крывіі“ заплянавала даволі багатую праграму: быў запрошаны зь 
Менску Др. Захар Шыбека, су-аўтар кнігі DĚJINY BĚLORUSKA, 
выдадзенае сёлета ў Празе. Таксама абяцала прыехаць сьпявачка 
Тацьцяна Беланогая. Нажаль, дзеля ведамых палітычных умоваў, 
якія цяпер пануюць у Беларусі, абодва госьці зь Менску не 
змаглі прыбыць да Прагі. Др. Шыбеку кіраўніцтва эканамічнага 
ўнівэрсытэту проста ня выпусьціла выехаць за мяжу, ня гледзячы на 
тое, што ён ужо здабыў чэскую візу і закупіў білет на цягнік. Хаця 
дзеля адсутнасьці Др. Шыбекі ня мог адбыцца вэрнісаж ягонай кнігі, 
удзельнікі імпрэзы здабылі магчымасьць закупіць 15 асобнікаў кнігі 
па зьніжанай цане. 

А Тацьцяна, у якой таксама 
былі патрэбныя дакумэнты й 
аплачаная дарога, паведаміла, 
што вымушаная адмовіцца ад 
удзелу ў праскім сьвяткаваньні - 
пасьля пагрозаў з боку КДБ. 

Iмпрэза пачалася ўступным 
словам раднага БНР сп. Юркі 
Станкевіча, адчытаньнем звароту 
старшыні Рады БНР, Iвонкі 
Сурвіла, і пісьмовых прывітаньняў 
зь іншых беларускіх асяродкаў. 

З шэрагам патрыятычных і 
жартаўлівых песень выступіў 

м я с ц о в ы 
сьпявак-бард, 
сп. Сьвятаслаў 
Ліпень. 

Iнтэрнэтавая 
сувязь зь 
М е н с к а м 
д а з в о л і л а 
п у б л і ц ы 
сачыць за 
а п о ш н і м і 
падзеямі ў 
Беларусі. 

Га л о ў н ы м 
п у н к т а м 
м а с т а ц к а е 
праграмы стаў паказ фільму «Настальгія па Васілю Быкаву» 
прысутнага на імпрэзе рэжысэра Віктара Дашука. Фільм цудоўна 
паказаў жыцьцё вялікага беларускага пісьменьніка й патрыёта, 
гэтага нястомнага змагара за праўду. На прысутных паказ зрабіў 
вялікае ўражаньне. Пасьля яго адбылася доўгая дыскусія сп. 
Дашука з публікай, якая зацягнулася да гадз. 18-тай. Дзякуючы 
фільму й пасьля адсьпяваньня нацы¬янальнага гімну, публіка 
адыходзіла ў запраўды сьвяточным, узьнятым настроі. Доўга не 
хацелі разыходзіцца. 

У той-жа дзень, мясцовая 
беларуская суполка «Скарына» 
ладзіла сваё асобнае сьвяткаваньне 
ў памешканьні рэстарану Жофін. 

Ня гледзячы на ўсе намаганьні 
рэдакцыі КРЫВII ( зь якімі 
мы зьвярнуліся да «Скарыны» 
ўжо ў студзені), супольнае 
сьвяткаваньне Дня Волі так 
і не адбылося. Спадзяемся, 
што да наступнага Дня Волі 
усе паразумнеем, і дойдзем да 
выснаву, што супрацоўнічаць ня 
так ужо й цяжка. 

Арганізатары сьвяткаваньня.

Дзень незалежнасьці ў Празе

21-ая гадавіна Чарнобыльскай катастрофы

Вечар беларускае культуры ў Пльзні
Гэтая імпрэза, пад назовам «Пльзэньска-беларускі тузін,» адбылася 23 

траўня 2007 у кавярні Iнкогніто. 
Iніцыявалі вечар Віталь Воранаў, студэнт Заходне-чэскага Ўнівэрсытэту 

ў Пльзні, разам зь ведамымі мясцовымі чэскімі літаратарамі Маркетай 
Чэкановай і Здэнькам Заічкам. Віталь Воранаў ведамы ў беларускай 
грамадзе, як пісьменьнік і перакладчык чужамоўных літаратурных твораў 
на беларускую мову. Ягоныя апавяданьні перадрукоўвае й наша газэта 
КРЫВІЯ. 

Вечар пачаўся чытаньнем нова-выдадзенай кніжкі «Два Тузіны 
Пльзэньскіх Казак» у чэскім арыгінале й у перакладзе Віталя Воранава. 
Паасобныя параграфы казкі «Як нарадзіўся друкарскі шкоднік Бука» чытала 
перш па-чэску су-аўтарка кніжкі, сп-ня Чэканова, а тады, па--беларуску, сп. 
Воранаў. Пасьля сп-ня Чэканова прачытала чэскія пераклады алегарычных 
казак«Тэатар» і «Ня зусім казка», аўтарства сп. Воранава. 

Дзеля лепшае інфармацыі прысутнай публікі былі на экране кавярні 
паказаныя агульныя дадзеныя аб Беларусі - з кампютарных вышукальнікаў 
Google, Seznam i Wikipedia. Быў таксама паказаны ведамы дакумэнтальны 
фільм «Лекцыя Беларускае Мовы». Група тутэйшых беларускіх студэнтаў 
падрыхтавала госьцям пачастунак: беларускія дранікі й бярозавы сок (які, 
дарэчы, усім спадабаўся). 

Студэнтка Натальля Бяляева адыграла на піяніне музычны твор «Разьвітаньне з радзімай» кампазытара Агінскага. 
Пльзэньскі беларус, сп. Аляксанадар Даці, прачытаў па-чэску свой пераклад гумарыстычнага твору Уладзімера Арлова пра сярэдневечную 

дзейнасьць у Чэхіі князя Жыгімонта Карыбутавіча, які ў 15 стагодзьдзі заступаў тут свайго сваяка, Вялікага Князя Літоўскага, Вітаўта. 
Наагул, вечар выйшаў надзіва ўдала. Шматлікія госьці кавярні, нават не запрошаныя на імпрэзу, з увагай выслухалі чытаньні твораў, ды 

мелі нагоду бліжэй пазнаёміцца зь Беларусяй - сваім «няведамым славянскім суседам.» Ажыўленая дыскусія на тэму Беларусі й чэска-
беларускіх дачыненьняў зацягнулася да позных гадзінаў вечара. 

Юрка Станкевіч, “Крывія”, Прага

Дзядзька Мікола
Працяг. Пачатак у папярэднім нумары (№5).
Аднаго лета вакацыі ўнукаў былі раптоўна перарваныя і ў вёску з 

інфармацыяй з даверанай крыніцы прыехаў зяць вайсковец і апавёў, 
што недзе на поўдні, два месяцы назад грымнула нейкая бомба 
зь якой выдзелілася шмат атрутнага рэчыва. Міколка бясслоўна 
выйшаў на ганак і прастаяў у дзьвярах сваёй хаты ўглядаючыся на 
неба дачакаўшы да першае зоркі, а 
ўстрывожаная Наста адразу запаліла 
ваконную грамніцу і перажагналася. 
Гэтага дня яны ляглі спаць без вячэры 
і размовы. 

Праз некалькі год Наста памерла і 
Міколка застаўся ў хаце адзін. Адзін, 
як тады, калі маладым пачынаў яе 
толькі ставіць і нажываць дабро. Не 
было ўжо болей доўгіх вечаровых 
успамінаў пра сваю маладосьць, 
разважаньняў пра мінулае і цешаньня 
з унукаў. Усё больш падала здароў’е 
і на нейкі час Міколка трапіў у 
больніцу, а там малады лекар у 
белай капоце сказаў: ‘Кепска з вамі 
дзядзька. Зрок нікудышні, ледзь ні 
сьлепата, а да таго яшчэ й сымптомы 
Альцгаймэра. - Якога гэта Гаймэра? 
– спытаў зьдзіўлены дзядзька Мікола. 
- Дужа ўсё забывацца будзе. Добра 
каб якая сталая апека.’ ‘Э, не!’ – падумаў дзядзька Мікола. Праз год 
калі адна і другая дачка прасіла, каб бацька паехаў з імі ў горад, 
ён заўпарціўся і сказаў, што паміраць будзе толькі ў сваёй хаце. 
Пасьля крышку шкадаваў, што за груба адказаў дачкам, але інакш 
відаць не зразумелі б. Дый так, бадай не зразумелі... З-за вакна пачаў 
даносіцца ўсё мацнеючы шэлест травы, які раптоўна сьціх і зноўку 
запанавала поўная цішыня. Кот Лёсік ускочыў на падваконнік, 
ляніва распрастаў хрыбетнік і ўмэнт шмыгануў на панадворак. 
Нехта пагрукаў, дзьверы заскрыпелі і пачуўся добра знаёмы голас. 

- Здароў Міколка! Як пажываеш братка? 
- А здароў Чэсік. Нічога сабе, нічога. А ты нябось з касьбы 

вяртаесься? – бадзёра, рады госьцю загаварыў дзядзька Міколка і 
пачаў падымацца з ложка. 

- Э, братка, я на касьбу з дзесяць год мо’ ўжо не хаджу. З крамы 
во вяртаюся. 

- Праўда што. Эх, дрэнь галава. Каб яе халера. Чэсь дапамог 

старому сябру ўстаць і давёўшы да стала абодва павольна паселі на 
зэдлікі. 

- Касу ўжо братка мусіць не падаб’еш? – азваўся Чэсь. 
- А, дай толькі ў рукі струмант! – весела падхапіў Мікола. 
- Я вось табе гасьцінец прынёс з пагалоў’я ды малачка бідончык. 
- Дзякуй, Чэсік, дзякуй. 

- Ды і гарэліцы ад старой выпрасіў. 
Кажу з Міколкам трэба выпіць за 
прошлае ды прышлае. Заўтра ж у нас 
выбары. Ты чуў мо’? 

- Заўтра? Бачыш ты, як час праляцеў. 
Учора быццам бы саджаў тыя бярозкі, 
а тут на табе, ужо і выбары. 

- Ну, будзем жа думаць, што Бог 
дапаможа. Нездарма ж мы столькі 
пакутавалі каб цяпер усё было ладам 
і дзеткам ды ўнукам нашым добра 
жылося. 

- Не знаю Чэсік. Сам ведаеш як гэта 
бывала з гэтай немаччу. 

- Бывала, бывала, ды мінула, а цяпер 
народ сам вырашыць, як край будзе 
жыць. 

- Э, братка. Край увесь ачмурэлы 
ды як я - без вачэй і без памяці. Яму 
што і мне, нічога ўжо мусіць апрача 
дамавіны не сьвеціць. 

- Ды не сумуй ты Міколка. Вось кажу табе – усё ў нас будзе добра. 
Зажывем. 

Чэсь наліў па чарцы і старыя сябры перакулілі ў цішы ды закусілі 
сьвежанінай. 

Адно імгненьне Міколку нават здавалася, што ён зноўку шчасьлівы, 
а на ягоным твары пабітым глыбокімі барознамі зморшчынаў 
паказалася вельмі выразная, маладая ўсьмешка. 

Разьвітацца з сябрам Міколка выйшаў на сам ганак. Яшчэ 
нейкі час праводзіў аддаляючыся за рогам хаты крокі, якія праз 
момант зьніклі наогул. ‘Дзякуй Богу, што хоць слых у мяне пакуль 
беззаганны’ – падумаў сабе дзядзька Мікола. Зачыніўшы дзьверы і 
абапіраючыся правай рукой аб сьцяну павольна датэптаў да вакна. 
Падставіўшы твар пад струмень цёплага вячэрняга паветра пастаяў 
так добрых некалькі хвілін. Пасьля павольна, але рашуча прычыніў 
фортку. Ягоны дзень ужо сканчаўся.

Віталь Воранаў, 2005

Прысяганьне мове...
1. Кожны крок і кожны момант бараніць гонар сваёй роднай мовы, як сваю 

ўласнасьць, і больш за тое – як гонар сваёй нацыі. Хто не шануе гонар 
сваёй роднай мовы, той зьнішчае асновы сваёй нацыі. 

2. Размаўляй у сям’і сваёй толькі на роднай мове. Гэта прынясе табе 
сапраўдную асалоду шляхецкага пачуцьця і выкананьня найвялікшага 
абавязку перад сваім народам. 

3. Хто ў сям’і сваёй размаўляе на іншай мове, той стаіць на дарозе да 
моўнага выраджэньня – найвялікшага неадпуснага грэху супраць свайго 
народу. 

4. Беражыце сваё ўласнае імя і прозьвішча ў поўнай нацыянальнай 
форме і ніколі не зьмяняй іх на чужыя. Невялікая зьмена ў ім – гэта крок да 
выраджэньня. 

5. Кожны, хто лічыць сябе сьвядомым прадстаўніком свайго народу, 
павінен спраўна вучыцца сваёй літаратурнай клясычнай мове. 

6. Кожны сьвядомы прадстаўнік свайго народу мусіць заўсёды дапамагаць 
усімі даступнымі яму сродкамі развіцьцю культуры сваёй роднай мовы. 

7. Кожны сьвядомы прадстаўнік свайго народу павінен добра разумець 
і пашыраць галоўны лёзунг: “Для адзінага народу – адна літаратурна 
клясычная мова і вымаўленьне, адзіны правапіс”. 

8. Кожны сьвядомы прадстаўнік нацыі павінен добра ведаць і выконваць 
абавязкі свайго народу перад роднай мовай. 

9. Дзе б ты ні быў – ці на бацькаўшчыне, ці за мяжой, - паўсюль 
заўсёды павінен карыстацца толькі адною літаратурнаю клясічнаю мовай 
і вымаўленьнем, толькі адным правапісам. Гэтым ты пакажаш, што ты 
сьвядомы сын сваёй аб’яднанай нацыі. 

10. Кожны грамадзянін павінен добра памятаць і дзетак сваіх гэтаму 
навучыць, што самая мілагучная 
мова ва ўсім сьвеце – гэта родная 
мова. 

11. Кожны сьвядомы грамадзянін, 
калі жыве паміж іншага народу, 
павінен намагацца ўжываць сваю 
родную мову ня толькі дома, але і 
паўсюль, дзе гэта магчыма. 

12. Кожны сьвядомы грамадзянін 
павінен шчодра падтрымліваць 
свае нацыянальныя выданьні, 
дапамагаючы ім ўласна 
ажыцьцяўляць магчымасьць 
нармальнага развіцьця. Добрае 
становішча з нацыянальнымі 
выданьнямі – гэта магутная моц 
твайго народу і забяспячэньня 
развіцьця роднай мовы, а 
вялікасьць іх накладу – гэта ступень 
нацыянальнай сьвядомасьці 
народу. 

Мітрапаліт Ілларіон

БЕЛАРУСЬ - часовая назва краіны, поўнае найменне якой пры іншых абставінах 
магло б быць Крыўя, альбо Зямля Беларуская, Крыўская, Дрыгавіцкая, 

Радзіміцкая, Яцвяжская, Гіпербарэйская, Драўлянская, Палянская, Северская, 
Падляшская, Смаленская, Бранская, Бельская, Беластоцкая, Ліцвінская, Русінская, 
Ляская, Жамойцкая, Пруская, Краслаўская, Дзвінская, Пскоўская, Себежская, 
Вяліжская, Чарнігаўская, Забайкальская, Кліўлендская ды ўсялякая іншая, іншая, 
іншая... Парадоксы гісторыі, якая гуляе ў свае гульні з Б., не вычарпаліся, і не 
выключаецца, што зямля паўстане ў пазначаных вышэй межах, а ў сярэдзіне яе, бы 
зерне ў арэху, застанецца Крыўя. 

КРЫЎЯ (КРЫВІЯ) - назва, легітымізаваная В. Ластоўскім, заснавальнікам 
крыўскае канцэпцыі Беларусі. Вядома, трэба быць ураджэнцам Паўночнае 

Беларусі, каб прыйсці да крыўскае ідэі. Ластоўскі рэдагаваў часопіс «Крывіч», 
ствараў «Расійска-крыўскі (беларускі) слоўнік» і мроіў пра бязмерна старажытную 
крыўскую цывілізацыю, лёс якой увасобіў у «Лябірынтах». У Яна Баршчэўскага 
слова «К.» не прамаўляецца аніводнага разу. Але вымярэнні К. - яе глыбокая 
старасветчына, крыўскі менталітэт - адчуваюцца паўсюль. Нарэшце, геапрастора: 
Ян Баршчэўскі памяшчае апісаны ім край у трохкутнік паміж Полацкам, Себежам 
і Невелем, у басейнах Палаты, Дрысы і рачулкі з песеннай назваю Лаваць. 
«Неўраджайная і ўбогая краіна», - раз-пораз прамільгне ў апісанні К. Баршчэўскім, 
і гэта ўспрымаецца як традыцыйнае беларускае прыбядненне. «Невясёлая старонка 
/ Наша Беларусь./ Людзі - Янка ды Сымонка, / Птушкі - дрозд ды гусь», - абзавецца 
ў тон яму Янка Купала. Наўмыснае прыбядненне спрадвек ратавала беларусаў 
ад назойлівай цікавасці чужынцаў. Прырода К., напраўду не надта шчодрая, усё 
ж абумовіла ментальнасць крывічоў. Трэба, аднак, памятаць, што ў аб’ёмным 
гісторыка-культурным кантэксце К. - не сінонім Беларусі і не яе рэгіён, а адна з яе 
іпастасяў, накшталт Літвы. «К.» - вядома, не ад «крывога», а ад крэўнага. Крэўнае 
- кроў - Крыўя. Гэта значыць, што К. (Радзіма) даецца праз пралітую за яе кроў. 

ПОЛАЦАК - першая сталіца Беларускае дзяржавы, адвечны цэнтр Крыўі. Паводле 
В.Ластоўскага - цэнтр найстаражытнейшай цывілізацыі, сувымяральнай 

паводле ўзросту з егіпецкай або шумерскай. Ян Баршчэўскі не заглядаў гэтак далёка 
ў гістарычную мінуўшчыну, але ягоная міфалагічная даўніна сягае яшчэ глыбей. 
Згадваюцца незвычайныя людзі-асілкі, што жылі даўней, у касмічна аддаленым 
часе. У вачах шляхціца Завальні П. - цэнтр асветы, асяродак кніжнае навукі; ён жа 
- і крыніца заразы, ад якой пашыраецца чарнакніжніцтва. Пан Твардоўскі, дарэчы, 
таксама атабарыўся ў П. Таму Завальня з павагай і адначасна з насцярогаю ставіцца 
да вялікага ў ягоных вачах места і засцерагае пляменніка і сыноў ад гарадскіх 
спакусаў. 

КРЫВІЧЫ (ЛЮД БЕЛАРУСКІ) - насельнікі Крыўі, якіх Ян Баршчэўскі найчасцей 
называе Людам, Людам Беларускім. Аўтар падкрэслівае адбітак, што накладае 

на народны характар тутэйшая прырода, суворы клімат. «У бедных вёсках у 
святочныя і будзённыя дні заўсёды пануе нейкая панурая цішыня; рэдка адгукнецца 
песня жняца або ратая, і па гэтым спеве можна лёгка зразумець яго заклапочаныя 
думкі, бо няўрод часта ашуквае тут надзеі працавітага земляроба...» Аўтар адзначае 
меланхолію як дамінанту тутэйшага песеннага фальклору: «Нават вясельныя песні, 
дзе маладым зычаць шчаслівага супольнага жыцця, маюць у сабе нейкае пачуццё 
смутку, як быццам яны не давяраюць будучаму лёсу ў гэтай юдолі плачу...» Някідкі 
й антрапалагічны партрэт крывіча, што праглядаецца праз аблічча рыбака Родзькі: 
«Росту ён быў малога, твар бледны і сухі, жарыя вільготныя валасы неахайна 
падалі на плечы...» Адчуваецца той жа прыём - прыбядненне, з якім беларускія 
аўтары распавядаюць пра тутэйшае. Разам з тым, з прытоеным гонарам Баршчэўскі 
апісвае вясельны абрад выкупу нявесты, які параўноўвае з рыцарскім. Ягоныя 
просталюдзіны - хаця негаваркія ды сціплыя - без выключэння надзелены годнасцю 
і самавітасцю. Як мала гэта нагадвае постаць крывіча-выраджэнца, выведзеную В. 
Ластоўскім у навеле «Прывід»! Аднак жа прыбядняцца К. аніяк не варта, бо яны 
былі заснавальнікамі, як засведчыў археолаг Алег Трусаў, некалькіх магутных 
еўрапейскіх дзяржаваў: Полацкага княства, ВКЛ, Пскоўскага княства, Смаленскага 
княства, Цвярскога княства, БНР, БССР, Рэспублікі Беларусь. 

БЕЛАРУСКАЯ МОВА (КРЫЎСКАЯ МОВА) - яна звініць, крычыць, спявае і 
гамоніць, як тыя валасы, што ажылі і заварушыліся на галаве ў небаракі Генрыка 

з кнігі Я. Баршчэўскага «Шляхціц Завальня...». Пераклад гэтага твору Міколам 
Хаўстовічам - гэта хутчэй не пераклад з польскай на беларускую, а вяртанне да 
той векавечнай прамовы, на якой быў створаны не сам тэкст, а яго падтэкст. Уласна 
ж Б. М., вылучаная ў перакладзе курсівам, складае цэлы тэкст унутры тэксту; 
тут фальклорны матэрыял (песні, прыказкі, выслоўі), простая мова персанажаў, 
нават гутаркі. Б. М. з’яўляецца тады, калі тэкст даводзіць сваю антыкніжную, 
аўтэнтычную прыроду. Два моўныя пласты адлюстроўваюць адметнасць крыўскай 
мовы, феномену, увасобленага Вацлавам Ластоўскім у ягоным «Расійска-крыўскім 
(беларускім) слоўніку». Словы кшталту навец, жамяра, пэўна, з’явіліся ў тэксце 
дзякуючы моўнаму досведу В. Ластоўскага. 

КРЫЎСКАЯ ІДЭЯ - яна створана не дзеля раскідвання, а дзеля збірання 
беларускіх земляў. Яе нерва - унітарызм, а не рэгіяналізм. У падмурку яе - 

збіранне беларускіх земляў у імперыю або новую супольнасць, дзе Крыўя будзе як 
ядро ў арэху. 

СКАРЫНА Францішак (1490? - 1551?) - вялікі крыўскі вучоны, асветнік, 
пісьменнік, першадрукар. Волат еўрапейскага Адраджэння. Паліглот: ведаў 

прынамсі адзінаццаць жывых і мёртвых моваў (царкоўнаславянскую, лаціну, 
старажытнагрэцкую, іўрыт, маскоўскую, польскую, дацкую, італьянскую, чэшскую, 
нямецкую, родную старабеларускую). Верыў у веды, за якую б свецкую або 
царкоўную навуку ні браўся. Марыў паяднаць веру з ведай і тым пакласці канец 
адвечнай спрэчцы паміж навукай і рэлігіяй, і дамогся б мэты, калі б не ворагі. Захаваў 
вернасць крыўскай ідэі, Полацку, заставаўся полацкім мальцам, якую б кнігу Бібліі 
ні перакладаў. У прадмове да «Кнігі Юдзіф-удавіцы» выснаваў ідэю беларускага 
(крыўскага) Дому, які жыхары пільнуюць так, як рыбы - свае віры, пчолы - свае 
вуллі, звяры - свае норы, а птушкі - свае гнёзды. 

Пётр Васючэнка (Arche) (поўная вэрсія па адрасе http://arche.bymedia.net/2004-3/vasiucenka304.htm)

Крыўскі слоўнік

Час перамагаць!
Некалькі моладзевых ініцыятываў апублікавалі Маніфэст “Час перамагаць“. Я 

цалкам падтрымліваю яго і, так бы мовіць, падпісваюся пад ім таксама. 
Распавядаць пра неэфэктыўнасьць старой апазыцыі стало ўжо банальшчынай 

і дурным тонам, але праўда застаецца праўдай: АГП, ПКБ, “Грамада” і нават 
небезнадзейная на мой погляд Партыя БНФ ня здольныя вернуць Беларусь 
у дэмакратычнае рэчышча. Неэфэктыўнасьць. Парожняе пасяджальніцтва. 
Гратэскныя інтрыгі вакол гэтага цацачнага “кангрэсу дэмакратычных сілаў”, 
вакол дзюркі ад палітычнага бубліка, якой прыхоўваецца барацьба за карыта 
заходніцкіх грошай. Замест таго, каб займацца справамі - яны групуюцца-
перагрупоўваюцца, грэюць крэслы, падсіжваюць дасягнуўшага хоць нейкай 
папулярнасьці Мілінкевіча. Ім не шкада раз гэта на смарку пусьціць вынік 
уласнай працы (дакладней, ў першую чаргу сумленных працы шэраговых 
актывістаў). А самому Мілінкевічу, надзея на якога так не хацела паміраць, не 
хапае рашучасьці паставіць іх на месца і зрабіць штось акрамя сустрэчаў на 
вышэйшым узроўні. 

А час працуе супраць Беларусі. Чым далей, тым болей краіна мае пэрспэктыву 
безнадзейна адстаць ад суседзяў па Ўсходняй Эўропе. Год за годам, месяц за месяцам 
краіна далей і далей тоне ў багне, зь якой аднойчы трэба будзе пачаць выбірацца. 

Беларусь даўно зьяўляецца самай адсталай ў пляне палітычных свабодаў 
краінай на кантынэнце. Гэты факт арганічна цягне за сабой адсталасьць у іншых 
сфэрах: адсталасьць інтэлектуальную (уявіце, якая чакае доўгая і цяжкая праца 
па вывядзеньню людзей з БТ-СБшнай сьветапогляднай пасткі), культурную 
(пакажыце, у якой іншай краіне гэтаксама бессаромна бураць унікальныя

працяг на старонцы 5

Членства Беларусі ў ГА ААН
16 траўня Генэральная Асамблея 

ААН разглядала кандыдатуры новых 
членаў Рады правоў чалавека ААН – 
галоўнага органу Аб’яднаных нацыяў 
для падтрымкі і абароны правоў 
чалавека ў сьвеце. Адной з краінаў, 
якая імкнулася стаць членам Рады, 
зьяўляецца Беларусь. 

Прадстаўнікі Чэхіі ў ААН актыўна 
блякавалі ад імя сярэдняй Эўропы 
ўступ Беларусі ў Раду правоў чалавека 
ААН. Дамовіліся сэнатары аб гэтым 
раней у камісіі, якая дапамагае 
развіцьцю дэмакратыі ў Беларусі. 
Кіраўнік камісіі сэнатар Уласьціміл 
Сэгнал ( Vlastimil Sehnal ) сказаў, 

што гэтае рашэньне таксама было ўзгоднена з прэм’ерам Міркам 
Тополанкам ( Mirkem Topolánkem ) і той поўнасьцю яго падтрымаў 
„Гэта вельмі важна, каб мы былі пасьлядоўнымі і мелі адзіную 
кропку гледжаньня на гэтую тэму“ дадаў Сэхнал.

Яшчэ 7 траўня на гэты конт выказаўся былы прэзідэнт Чэхіі і 
ўплывовы сусьветнавядомы палітык Вацлаў Гавэл:

“ Я доўга сачу за разьвіцьцём сытуацыі ў Беларусі, і стан правоў 
чалавека ў гэтай краіне выклікае ўва мне пастаянную занепакоенасьць. 
Там працягваецца крымінальны 
перасьлед дэмакратычных 
актывістаў, незалежных мэдыяў 
і недзяржаўных арганізацыяў, 
а тыя зь іх, што вытрымалі, 
у літаральным сэнсе слова 
змагаюцца за выжываньне. 
Сытуацыя не паляпшаецца, 
хутчэй наадварот. Беларускі ўрад, 
сярод іншага, дасюль не пусьціў у 
краіну спэцыяльнага дакладчыка 
ААН у справе правоў чалавека 
ў Беларусі. Таму Генэральная 
Асамблея ААН у сьнежні летась у 
сваёй рэзалюцыі 61/175 выказала 
глыбокую занепакоенасьць з 
нагоды нежаданьня беларускага 
кіраўніцтва супрацоўнічаць з Радай правоў чалавека ААН. 

Сытуацыю ў Беларусі крытыкуе Эўрапейскі Зьвяз і многія 
паважаныя міжнародныя арганізацыі. Самі беларусы, якія 
працуюць у праваабарончых арганізацыях, кандыдатуру ўласнай 
краіны адкідаюць. Паводле заключэньня Арганізацыі бясьпекі і 
супрацоўніцтва ў Эўропе, пакуль ніводныя выбары не адпавядалі 
дэмакратычным стандартам, а Беларусь зьяўляецца адзінай 
эўрапейскай краінай, якая не датрымала крытэрыі членства ў Радзе 
Эўропы. 

З вышэйпададзеных прычынаў уважаю імкненьне Беларусі стаць 
членам Рады правоў чалавека ААН высьмейваньнем намаганьняў 
усіх свабодамысных беларусаў і міжнароднай супольнасьці, 
накіраваных на завядзеньне ў краіне вольных і дэмакратычных 
парадкаў. 

Таму заклікаю краіны-члены ААН зноў узважыць кандыдатуру 
Беларусі і вярнуцца да 
першапачатковай дамовы, паводле 
якой новы член павінен абірацца з 
большай колькасьці прапанаваных 
кандыдатураў. Гэты прынцып 
у выпадку вылучэньня адзінага 
кандыдата ад рэгіянальнай групы 
(Усходняя Эўропа, Лацінская 
Амэрыка і Азія) не датрыманы. 

Я буду вітаць, калі да маёй 
пазыцыі далучацца іншыя 
грамадзяне і арганізацыі, якім 
не абыякавы стан грамадзянскіх 

правоў і правоў чалавека ў Беларусі, а таксама добры імідж і 
ўсеагульная павага, якім карыстаецца Рада правоў чалавека ААН.”

Спецыяльна для газэты “Крывія” Васіль Гасюль

Рэжым зноў няўпэўнены...
«Пагрозы, якія Вы атрымалі 

замест адказу на Ваш ліст 
Лукашэнку, паказалі, хто ў 
Вашай краіне адчувае рэальную 
адказнасць за лёс і дабрабыт 
суайчыньнікаў. Рэжым зноў 
паказаў няўпэўненасьць у 
сваіх сілах і няздольнасьць 
кіравацца задачамі, выкананне 
якіх звычайна патрабуецца ад 
палітыкаў», -- заявіў у лісьце на 
імя лідэра дэмакратычных сіл 
Беларусі Аляксандра Мілінкевіча 
намеснік прэм’ер-міністра Чэхіі 
Аляксандр Вондра.

Намесьнік прэм’ер-
міністра Чэхіі запэўніў лідэра 
дэмакратычных сіл Беларусі ў 

зацікаўленасьці Чэхіі да лёсу беларускай дэмакратыі.
“Беларусь, дэмакратычныя сілы і Вы асабіста маеце ў Чэхіі шмат 

натхнёных прыхільнікаў”, - адзначыў Аляксандр Вондра.
Чэхія мае намер зрабіць больш даступнай шэнгенскую візу 

для беларускай моладзі, грамадскіх актывістаў і прадстаўнікоў 
дэмакратычных сіл. 

«Чэхія будзе прытрымлівацца гібкага падыходу ў выдачы шэнгенскіх 
візаў. Павялічэньне кошту шэнгенскіх віз не закране студэнтаў, 
моладзь, грамадскіх актывістаў і прадстаўнікоў дэмакратычных сіл, 
- паведамляецца ў лісьце. -Зьмяніць правілы выдачы віз можна толькі 
на аснове двухбаковай дамовы ЕС і вызначанай краіны, як гэта было 
зроблена ва Украіне і плануецца ў Малдове. Сёньняшняе кіраўніцтва 
Беларусі, на жаль, не падрыхтавана да падобных перамоваў».

Па матар’ялах чэскай прэсы падрыхтаваў Васіль Курэц
Час перамагаць! ( працяг. пачатак на старонцы 4 )
архітэктурныя помнікі), за гэтым прыходзіць адсталасьць кадравая 
(адукаваным, амбіцыйным людзям няма магчымасьці рэалізаваць сябе ў 
Беларусі, і яны зьяжджаюць - дзясяткамі, сотнямі, тысячамі). Эканамічную 
адсталасьць Беларусі яе жыхарам наканавана ўбачыць ужо ў вельмі блізкай 
пэрспэктыве (паўгады-год), калі луканоміка канчаткова ўпадзе. Зараз чытаю 
“Гибель империи” Егора Гайдара. Апісаньне апошніх гадоў СССР, паступовае 
і няўхільнае зь 1970-х гадоў набліжэньне цяжкай эканамічнай крызы, гэтая 
карціна, як вялізны неэфэктыўны Калёс пачынае бурыцца і падаць пад уласнай 
вагай - хаця ў першы час па вонкаваму можа здасьціся, што нічога, быццам бы, 
не адбывецца. Абсалютная аналёгія з сучаснай Беларусяй. 

Альбанія? Малдова? Македонія? Гэтыя краіны далёка ўперадзе Беларусі на 
шляху рынкавых і дэмакратычных рэформаў, час звыкнуцца з фактам сваёй 
адсталасьці нават ад іх. Пакуль Беларусяй кіруе грамадзянін Лукашэнка, 
адставаньне будзе толькі павялічвацца. Марна сур’ёзна разьлічваць на дыялёг 
з уладамі. Дастаткова адзін раз прадэманстраваць прынцыповую гатовасьць да 
перамоваў, а далей трэба рабіць так, каб лукашысты самі прыпаўзьлі і папрасілі 
таго дыялёгу. Трэба выбірацца з гэтай ганебнай яміны. 

Тлуміць галаву апазыцыйнае лідарства нам будзе роўна столькі, колькі мы 
будзем дазваляць ім гэта рабіць. Усе яны павінны былі сысьці ў адстаўку яшчэ 
ў 2001 годзе. Самы апошні шанец на рэгабілітацыю яны мелі ў 2006 годзе, а 
зараз яны ператварыліся ва ўзурпатараў роўна такіх жа самых, як і Лукашэнка. 
Пры сёньняшнім апазыцыйным кіраўніцтве нас сапраўды чакае ня больш, чым 
палацавы пераварот і перараджэньне дыктатуры ў нейкі яе пуцінска-кучмісцкі 
варыянт “з чалавечым тварам”, пад акампанэмэнт не зважаючы ні на якую 
шматтысячнасьць як заўжды стыхійнага, неарганізаванага і адчайна няздольнага 
бел-чырвона-белага натоўпу. Трэба варушыць гэтае балота, як толькі можам. 
Трэба арганізоўваць самастойны цэнтар сілы, а шэраговым партыйцам трэба 
намагацца адстаўкі з старшынскіх В. Вячоркі, А. Лябедзькі і С. Калякіна. Якая 
карысьць ад кіраўнікоў, якія за дзесяцігодзьдзе ня здолелі дасягнуць перамогі? 
Надыйшоў час ламаць старое і пачынаць з чыстага аркуша. 

Віктар Івашкевіч напярэдадні чарговага рытуальнага “Чарнобыльскага 
шляху” выклікаў - маўляў, не падабаецца сёньняшняя апазыцыя - зрабіце 
лепш. OK, you asked for it. Многія гэта ўразумелі даўно і пачалі дзейнічаць 
самастойна - гэтыя маленькія, часта безыменныя, моладзевыя групкі. Нарэшце 
бачым спробу самаарганізавацца ў альтэрнатыўны антылукашысцкі полюс, 
трэба гуртавацца і пачынаць дзейнічаць без таго, каб спадзявацца на старых. За 
12 гадоў лукашызма ўжо магло вырасьці новае пакаленьне палітыкаў - давайце 
ж паглядзім, а лепей пакажам, ці гэта так. 

Калі кожны зробіць хоць трошачкі, у выніку атрымаецца вялікі эфэкт. 
Надыйшоў час даказаць, што ня ўсе людзі з здаровымі палітычнымі поглядамі ў 
Беларусі - лузэры і грантасмокі. Давайце рабіць нешта, і рабіць гэта супольна. 

Алесь Чайчыц

Былая 10 мільённая нацыя адкінутая ў паказчыкі 
1970-тых гадоў. Кірунак сур’ёзны, і надзвычайна  
занепакойвае. Беларуская нацыя, чвэрць якой была 
трагічна сьцёртая хваляй Другой Сусьветнай вайны, 
зараз перажывае ўстойлівы заняпад. Адпаведна 
афіцыйнаму вэбсайту прэзідэнта Лукашэнкі, Беларусь 
мае (-0,06)% прырост насельніцтва з натуральным 
прыростам насельніцтва ў (-51,5) тысячаў. 
Агульны каэфіцэнт плоднасьці ў Беларусі вельмі нізкі 
– толькі 1.43 народжаных дзіця на адну жанчыну. 
У Беларусі 27.1% насельніцтва жыве па-за межамі 
беднасьці, лічба нават вышэйшая за расейскую (17.8%). 
Карціна нават яшчэ больш жахлівая, калі ўзгадаць, 
што страшэнна паменшылася сярэдняя працягласьць 
жыцьця мужчынаў - 63,5 гадоў, у той час, калі сярэдняя 
працягласьць жыцьця жанчынаў застаецца 75 гадоў. 
Па крытэры сярэдняй працягласьці жыцьця мужчынаў 
Беларусь займае 120-ае месца ў сьвеце з 193-ох 
ацэненых краінаў. Яна вышэйшая ў суседніх Літве 
(68.94), Польшчы (70.3) і ў Кубе, якую часта ўжываюць 
як узор для параўнаньня (74.94), а меншая на Ўкраіне 
(61.6), Малдове (61.12) і Расеі (60.55). Што б ні было 
бачна са статыстычных дадзеных, трэба не забывацца, 
як беларускія лічбы трапляюць у статыстычныя 
бюро. Беларускі ўрад сваёй нябачнай рукой уплывае 
на любую інфармацыю, што нараджаецца ў Беларусі 
ці сыходзіць з краіны. Таму, хто ведае, што насамрэч 
забівае беларускую нацыю, і якія сапраўдныя лічбы. 
Давайце самі высьвятлім. 
1.Алкагалізм 
Алкагольная залежнасьць  набывае рост у Беларусі. 
Ад распаду Савецкага Саюзу, калі Беларусь стала 
незалежнай краінай, да сёньняшняга дня спажываньне 
алкаголю ў Беларусі больш чым падвоілася. Таксама 
вырасла ўжываньне гарэлкі. Алкаголь  адказны ня 
толькі за вышэйшую колькасьць выпадкаў с дачасным 
сьмяротным зыходам (алкагольнае атручваньне 
выклікае больш сьмяротных выпадкаў чым дарожна 
транспартныя здарэньні, 18 выпадкаў на 100,000 
насельніцтва ў 1998 г.) і значнае памяншэньне сярэдняй 
працягласьці жыцьця мужчынаў, але таксама і за 
значныя дзяржаўныя  даходы. 

Паводле Міністэрства аховы здароўя, сёньня 
алкаголікаў і наркаманаў у Беларусі больш за 253,000, 
падвышэньне на 4.1% у параўнаньні з лічбамі за 
студзень 2005 года. Агульная лічба ўтрымлівае ў 
сабе больш за 169,000 мужчынаў-алкаголікаў, 6,000 
жанчынаў, і 57,965 зарэгістраваных як наркатычна 
залежных. Паводле галоўнага нарколяга Беларусі, 
Уладзімера Максімчука, толькі 22% жыхароў Беларусі 
вядуць “цьвярозае жыцьцё”, 42% п’юць час ад часу, 
26% п’юць даволі часта, і 10% п’юць звыкла (Народная 
Воля). Паводле нядаўняй публікацыі на Радыё Свабода 
беларускі сацыёляг Міхась Залескі, які сьпецыялізуецца 
ў праблемах  злаўжываньня алкаголем, заявіў, што калі 
б прыбраць ўплыў алкаголю, то сярэдняя працягласьць 
жыцьця беларускіх мужчынаў павялічылася б на 7 
гадоў. Грамадскі алкагольны псыхоз – гэта вынік 
“няздольнасьці Лукашэнкі адрэагаваць на гэтую 
праблему”. Алкаголь –  лёгкая вадкасьць для чалавека, 
каб пазьбегнуць дэпрэсыі,  няздольнасьці быць 
карміцелям сям’і, бясьсільля для таго, каб зьмяніць 
грамадзтва. Праблема больш відавочная, калі 
ўсьвядоміш, якая танная гарэлка ў Беларусі. Яна стала 
нават танейшай чым за савецкія часы ў параўнаньні 

кошта алкаголу да памеру сярэдняга заробку. Больш 
таго, выпуск алкаголю  ў Беларусі квітнее. У 2006 
годзе Беларусь павысіла выпуск гарэлкі і лікёраў на 
18.8% за тэрмін са студзеня да кастрычніка. Згубіць 
высокія даходы – не вырашэньне для ўрада. У краіне 
дыктатуры, наяўнасьць нядбайнага насельніцтва дае 
дыктатару надзейны электарат, які ня ўзбунтуецца. 
Спроба накласьці абмежаваньні на вытворчасьць 
прывядзе да падзеньня папулярнасьці Лукашэнкі. Таму 
няма альтэрнатываў, каб кінуць піць.
2.Тытунь/Цыгарэты
Зараз Беларусь – урадлівая глеба для вытворцаў тытуню 
і цыгарэтаў. У Беларусі ўстойлівы попыт на цыгарэты, 
колькасьць тых, што паляць цыгарэты, павялічылася на 
18% з 1993 да 1999. Больш таго сярэдняе спажываньне 
цыгарэтаў на дарослага ва ўзросьце ад 
15 гадоў і вышэй павялічылася з 84 да 97 
пачкаў. Паводле  справаздачы па чалавечым 
разьвіцьці ў Беларусі за 2006 год, мяркуецца, 
што паляць 53% мужчынаў і 7% жанчынаў. 
Падлеткі паміж 16 і 20 гадамі паляць: 30% 
хлопцаў і 4 % дзяўчат. Мяркуецца, што тыя, 
што паляць марнуюць на цыгарэты 37% 
свайго месячнага даходу. З вельмі малымі 
падаткамі на цыгарэты, другім месцам ў 
Эўропе пасьля Расеі, Беларусь прыхільвае 
сваё насельніцтва паліць. 
3.Наркотыкі 
Ў адрозьненьне ад алкагалізму ці паленьня 
цыгарэтаў, ўжываньне беларускім 
грамадствам наркотыкаў – зьява адносна 
новая. Хаця і новая, але гэта тэндэнцыя 
набывае ўстойлівую папулярнасьць, асабліва 
сярод маладых людзей. Хаця на сёньня ў 
Беларусі налічваецца 4,000 афіцыйна зарэгістраваных 
людзей у клініках для наркаманаў, насамрэч, паводле 
Міністэрства Аховы Здароўя, найбольш набліжаная 
лічба ў 10-15 разоў большая за афіцыйны паказчык. 
Сярэдні ўзрост наркаманаў – 15-25 гадоў, каэфіцыент 
даступнасьці наркотыкаў – 50%. Беларускі складаюць 
18.4% ад агульнай лічбы, палова мае крымінальнае 
мінулае, 70% - беспрацоўныя, і 75% ня маюць сям’і. 

І лічба людзей у Беларусі, якія гатовыя 
плаціць ад $80 да $120 за 1 грам наркотыка, 
расьце. Урад, відаць, заўважыў гэты кірунак 
і адказаў будаўніцтвам новай лячэбнай 
установы на 20 чалавек з наркатычнай 
залежнасьцю, дзе працуюць нізкааплатныя 
сьпецыялісты, што працуюць у асноўным  
з-за адданасьці.    
Іншы кут праблемы – зручнае геаграфічнае 
месца Беларусі для перамяшчэньня і 
распаўсюджваньня наркотыкаў. Беларусь 
ляжыць на перасячэньні шляхоў пастаўкі 
наркотыкаў з Расеі, Афганістану 
і Таджыкістану ў Эўропу, бо мае 
вельмі  ўразьлівыя межы з-за недахопу 
спэцыяльнага тэхнічнага абсталяваньня для  
выяўленьня і ідэнтыфікацыі наркотыкаў 
4.Хваробы 
Галоўная прычына сьмерці ў Беларусі 
– хваробы  сістэмы крывезвароту, якія 
складаюць 53% агульнай лічбы сьмерцяў, 
рак (14%) і няшчасныя выпадкі, атручваньні 
і траўмы (12%). Большасьць выпадкаў раку, 

уключаючы і рэзкі пад’ём раку шчытавіцы ў дзяцей, 
выкліканыя благім навакольным асяродзьдзем ці 
высокай радыяцыяй з-за Чарнобыльскай аварыі. 
СНІД / ВІЧ інфекцыя пануе сярод 0.3% людзей 
(адпаведна справаздачы па чалавечым разьвіцьці за 
2006 год), у асноўным сярод 15-29 гадовых падлеткаў 
і моладзі, што маюць наркатычную залежнасьць. 
Моладзь складае 74.9% усіх выпадкаў СНІД / ВІЧ. 
Адпаведна сёньня з СНІД / ВІЧ інфекцыяй жыва 15,000 
беларусаў. Напрацягу толькі 10 месяцаў 2006 году, 
628 людзей былі дыагназаваныя як ВІЧ інфікаваныя. 
Таксама, адпаведна Сумеснай Праграме Аб’еднаных 
Нацый па СНІД / ВІЧ, па стане на Лістапад 2006, было 
зарэгістравана 919 сьмяротных выпадкаў у Беларусі 
сярод ВІЧ інфікаваных людзей, зь якіх 74.5% былі 
наркаманамі. 
5.Самагубствы 
Узровень самагубстваў – адзін з паказчыкаў сацыяльнага 
здароўя. Наколькі беларускае грамадства здаровае? 
Паводле Сусьветнай Арганізацыі Аховы Здароўя, 
Беларусь займае трэцяе месца ў сьвеце па ўзроўні 
самагубстваў і мае ўзроўні 63.3 выпадку самагубстваў 
сярод мужчынаў і 10.3 выпадку самагубстваў сярод 

жанчынаў на 100,000 людзей. Апярэджваюць Літва, 
якая займае першае месца па ўзроўні самагубстваў 
74.3 і 13.9 на 100,000 людзей на год для жанчын і 
мужчанаў адпаведна, і Расея, якая другая ў сьпісе з 69.3 
і 11.9 выпадкаў самагубстваў  для жанчын і мужчынаў 
адпаведна. 
Беларусь робіцца краінай, у якой небяспечна жыць. 
Неспрыяльная дэмаграфічная сытуацыя, што 
характарызуецца павялічэньнем узроўню сьмяротнасьці, 
павялічэньнем ужываньня алкаголю і наркотыкаў, што 
непасрэдна дадаюць да павышэньня лічбы выпадкаў 
самагубстваў. Больш таго, медыкі занепакоеныя тым, 
што 2/3 самагубстваў учыненыя людзьмі, што мелі 
праблемы злоўжываньня алкаголю. 
6.Іміграцыя

Нейкім чынам Беларусь, здаецца, адпужвае сваіх 
жыхароў. Таленавітыя, адукаваныя жыхары лахі пад 
пахі пакідаюць краіну ў пошуках лепшага дому. Што 
іх прымушае так рабіць? Чаму людзі пакідаюць сваю 
радзіму і едуць жыць у замежныя краіны? 
Відавочна, толькі ў 2003 годзе 1,860 беларусаў былі 
афіцыйна прынятыя ў ЗША як эмігранты. Агульная 
ацэнка беларускіх эмігрантаў у ЗША – паміж 650,000 і 
750,000, паводле электроннай энцыкляпедыі Вікіпедыя 
(Wikipedia). Маладыя беларусы з радыкальнымі ідэямі 
свабоды, любоўю да Радзімы ня маюць аніякага 
іншага выбару, акрамя толькі пакінуць Беларусь у 
пошуках палітычнага прытулку недзе за мяжой. Сотні 
інтэлектуалаў пакідаюць краіну, пазьбягаюць цямніцу   
разумовых пакутаў. Як вынік, паводле справаздачы па 
чалавечым разьвіцьці ў Беларусі за 2006, Беларусь па 
стане на 2005 год парадзіла 1,000 людзей з палітычным 
прытулкам і 9,000 уцекачоў, што баяцца вяртацца 
жыць у сваю краіну. Чаму заставацца і баяцца казаць 
і слухаць праўду, ужываць наркотыкі, піць, канчаць 
жыцьцё самагубствам? Чаму паміраць моўчкі, калі ў 
грамадзтве няма аніякай прыкметы на зьмены? 
Калі я праводзіла сваё дасьледваньне, то сутыкнулася 
з асабіста абразьлівым і зьневажальным выказваньнем 
адной спадарыні з Латвіі, якая адкрыта заяўляла, 
што “Беларусь – гаўністае места для жыцьця”. Калі 
Беларусь далучылася да ліку “гаўністых” краінаў для 
жыцьця? Як гэта “гаўністасьць” праяўляецца? 
Сярод 70 краінаў сьвету, што кіруюцца дыктатарамі, 
якія былі ацэненыя амерыканскім часопісам Парэйд 
(Parade magazine), Аляксандр Лукашэнка заняў 14ае 
месца сярод дыктатараў у 2007 годзе са сваім сябрам 
Уладзімерам Пуціным на ганаровым 20-ым месцы. 
Нішто ня зроблена, каб адрадзіць нацыю, падняць яе 
дух. Грамадзтва пастаўлена на калені. Яно зьнішчаецца 
знутры бязьлітасным кіраўніком, які ставіць пад 
пытаньне існаваньне і гістарычнае паходжаньне 
Беларусі, які перавярнуў краіну ў “гаўністую”. 
Нацыя пастаўлена на калені ня толькі натуральнымі 
прычынамі, але і ўмелымі маніпуляцыямі чалавечым 
жыцьцём. Нішто ў Беларусі не пазьбягае вачэй 
Аляксандра Лукашэнкі, якія ўсё бачаць. Ці ён сапраўды 
ня бачыць, што адбываецца з народам? Ён, як ніхто 
іншы, ведае як гуляць з чалавечым жыцьцём, ведае як 
даваць “уяўнае шчасьце” людзём. Вось чаму ў Беларусі 
ёсьць ўсё для разбурэньня чалавечай душы і розуму. 
Іранічна, але як людзі могуць прымаць і падтрымліваць 
сваё ўласнае катаваньне, свой духоўны заняпад? 
Як цяжка падпарадкаваць і кіраваць такой нацыяй? 
Беларусы самі ня хочуць зьменаў. Яны зь лішкам 
самаздаволіліся алкаголем, цыгарэтамі і наркотыкамі. 
Той, хто ня згодны з правіламі гульні – ці пакінь, ці 
проста памры. Кожны робіць свой асабісты выбар.

Вольга Берасьцейская, http://www.belmov.org

Што забівае беларускую нацыю?

На радыё мы называлі яго Ўладзя, Валодзечка. Ён быў самым маладым 
супрацоўнікам Беларускай службы Радыё Свабода, калі пачаў працаваць 
вэб-рэдактарам у 2004 годзе. 

За тры дні да свайго 30-годдзя, у сонечны дзень 15 чэрвеня 2006-га Ўладзя 
і яго жонка Янада, верагодна, адзіная грамадзянка Альбаніі зь бездакорнай 
беларускай мовай, патрапілі ў аўтамабільную катастрофу ў цэнтры Прагі. 

Жонка страціла нагу, Уладзя з таго часу знаходзіўся ў глыбокай коме. 
Учора ўначы, пасьля амаль году барацьбы за яго жыцьцё, бацькоўскай 

штодзённай шматгадзіннай вахты ля яго, Уладзя памёр. Ён быў бліскучы 
вэб-майстар, блогер, энтузіяст беларускага Інтэрнэту. Гэта Ўладзя дамогся, 
каб самы вядомы ў сьвеце пошукавік Google запрацаваў і па-беларуску. 

Галоўны плён працы Ўладзі – сайт svaboda.org, які сёньня зьяўляецца 
самым папулярным сайтам на беларускай мове ў сьвеце, найлепшым з 
двух дзясяткаў сайтаў Радыё Свабода/Радыё Свабодная Эўропа паводле 
статыстыкі. Кульмінацыяй працы Ўладзімера як вэб-майстра стаў сакавік 
2006 году, час прэзыдэнцкіх выбараў і масавых пратэстаў, час Плошчы – у 
той месяц сайт Свабоды наведала чвэрць мільёна чалавек, і гэты рэкорд 
застаецца непераўзыдзеным. 

Яго нікі rydel23 і BR23 добра вядомыя ў Інтэрнэт супольнасьці ў Беларусі, 
а таксама сярод англамоўных карыстальнікаў, якіяцікавяцца Беларусьсю. 
Уладзімер Каткоўскі летась атрымаў Гран-Пры 4-га конкурсу беларускіх 
кантэнт-праектаў, які праводзіў партал TUT.BY – першым месцам былі 
адзначаныя ягоны блог і сайт http://www.br23.net/be/2006/03/31/tut_by_con-
test_/ 

Уладзімер уведаў пра ўзнагароду, але не пасьпеў атрымаць яе. 
Відаць, можна было б напісаць, што Ўладзя быў беларускім нацыяналістам, 

настолькі апантана ён займаўся ўлюбёнай справай, ня лічачы гадзіны, 
выходныя дні, вольны час, гэтак шчыра жыў усімі беларускімі справамі. 
Гэтаксама правільна назваць Уладзю сучасным эўрапейцам, які пасьля 
заканчэньня ліцэю пры БДУ два гады вывучаў фізыку ва ўнівэрсытэце, пасьля 
год вучыўся ў Амэрыцы, затым вывучаў праграмаваньне і журналістыку ў 
Амэрыканскім унівэрсітэце ў Благоеўградзе (Баўгарыя), дзе сустрэў сваю 
будучую жонку Янаду Рапо, якая цяпер па-беларуску гаворыць як на роднай 
альбанскай. Пасьля заканчэньня працаваў у Будапэшце, Франкфурце-на-
Майне, Празе. З такімі, як Уладзя, зьвязаная будучыня свабоднай Беларусі 
ў Эўропе. 

Апошні год Уладзя ляжаў у коме ў адным з шпіталёў Прагі, і заўсёды 
побач зь ім былі бацькі, Ірына і Леанід, мужныя і глыбока інтэлігентныя 
людзі, эталён паводзінаў у такой трагічнай сытуацыі. Ніхто ня ведаў, 
ці ўспрымае Ўладзімер навакольны сьвет. Але калі ўспрымаў, гэта быў 
беларускі сьвет. Празь яго навушнікі гучалі перадачы “Свабоды” ў запісе, 
бацькі раздрукоўвалі навіны з сайту svaboda.org і чыталі ўголас, ля ложка 
заўсёды былі кнігі Бібліятэкі “Свабоды”, паэзія. 

Народны паэт Беларусі Рыгор Барадулін прысьвяціў быў Уладзю такія 
радкі: 

Каткоўскі – рупны web-мастак, 
Умее зрушана, нязмушана 
Сайт па-крывіцку ўбачыць так, 
Што сайт рашуча зьбеларушвае 
Ўсіх праз дапытны інтэрнэт, 
Каму баліць крывіцкі сьвет. 
Сёньня баліць усім сябрам Уладзі. 

Аляксандар Лукашук, Прага 
Рэдакцыя газэты КРЫВІЯ выражае сваё глыбокае 

спачуваньне спадарыні Ёнадзе й сям’і Каткоўскіх у 
Беларусі.

Вянок памяці: Ўладзімер Каткоўскі
Пачаткам траўня скончыўся самы прэстыжны 

клюбны турнір Эўропы ў настольным тэнісе 
Ліга чэмпіёнаў. Да радасьці ўсіх беларусаў 
перамогу ў гэтым спаборніцтве атрымаў клюб 
«Шарлеруа» дзе вядучую ролю адыгрывае 
наш суайчыньнік Уладзімір Самсонаў. 
Варта адзначыць, што 
гэны чарговы посьпех 
Уладзімера, пасьля таго 
як ён заняў другое месца 
на чэмпіянате Эўропы 
пачаткам красавіка, 

дапамагло яму падняцца на высокае шостае 
месца ў сусьветным рэйтынг лісьце.

Безумоўна трэба дадаць што зараз у 
Загрэбе праходзіць чампіянат сьвету ў гэтай 
дысцыпліне. З беларускіх майстроў малой 
ракеткі да чвэрць фіналу дайшоў толькі 
Ўладзімер, штож безумоўна можна лічыць 
вялікім посьпехам але-ж, нягледзячы на гэта спадзяёмся на 
абсалютны вынік - на залатую мэдаль!

Алесь Судлянкоў

Настольны тэніс

Напрыканцы красавіка ў Менску адбыўся паядынак у лёгкай 
вагавай катэгорыі за тытул чампіёна Эўропы паміж беларускім 
баксёрам Юр’ем Раманавым ды баўгарскім Тонча Тончавым. С 
першага раўнду беларускі баксёр пайшоў у атаку адразу імкнучыся 
перабіць, маральна зламіць свайго 
праціўніка. Баўгарын спачатку нібыта 
сумеўся алеж ужо ў першай трох 
мінутоўцы зрабіў некалькі контратак якія 
паказалі гледачам што ён ня ёсць нейкі 
зломак і бой будзе зацяты. Усё вырашыла 
трэцяя трохмінутоўка калі раптам Юр’еў 
левы бакавы трапіў лучна ў сківіцу 
баўгарына. Тонча спыніў атаку ўжо на 
канвасе (падлога - баксёрскі выраз) Гэта 
быў глыбокі накаўт! Перамога прынесла 
нашаму баксёру ня толькі чампёнскі пояс 
але таксама званьне першага беларускага 
чампёна Эўропы ў прафесійным боксе!

Алесь Судлянкоў

Бокс

11 месца на расейскім 
чампіянате сьвету вынік даволі 
сьціплы ў параўнаньні зь 
леташнім чампіянатам у Рызе дзе 
нашая каманда заняла высокае 
шостае месца. Напэўна адзіным 
станоўчым вынікам сёлета, 
зьяўляецца захаваная прапіска 
ў элітным дывізіёне. Такой 
незразумелай і безыніцыятыўнай 
гульні ад нашых хлопцаў назіраць 

даўно не даводзілася. У сьвеце апошніх падзеяў застаецца толькі 
адно пытаньне што нашыя хлопцы будуць рабіць у наступным годзе 
калі пераменіць грамадзянства Андрэй Мезін аб чым ён афіцыйна 
абвясьціў напрыканцы чампіянату.

Алесь Судлянкоў

Гакэй

Выданьне беларускай дыяспары ў Чэхіі
Культурна-асьветніцкая газэта

крывія
РЭДАКЦЫЯ

Сяржук Шпакоўскі
Юрка Станкевіч

Адрас рэдакцыі
11000,  Praha-1,
ul. Soukenická, 8

Падпіска/рэкляма:

+420 / 776873747
+420 / 774613356

MK ČR E 16919

e-mail: kryvija@atlas.cz

ДЗЯКУЕМ Сп.Юрку 
Станкевічу за ахвяраваньне  

2,000 Кч. на друк гэтага нумару 
КРЫВІІ.

Віншуем са шлюбам Др.Сьцяпана 
Вінакурава й сп-чну Натальлю 

Курын! 
Маладажонам зычым пасьпяховай 
ды плённай будучыні. 

Рэдакцыя газэты “Крывія“ .

Показкі
Гаішнік спыняе машыну за 
перавышэньне хуткасьці.
Адтуль “вывальваецца” п’яная дама, 
выплёўвае на дарогу цукерку і кажа: 
“Прадстаўляеце, з лікёрам была”.

Дзеці нашая радасьць. Мужчыны 
нашая слабасьць. Адзіны раз 
расслабішся - потым усё жыцьцё 
радуесься.

Люксэмбург пачаў вывад свайго 
вайскоўца з Іраку.

У карыснай ежы ёсьць толькі адзін 
недахоп - яе немагчыма есьці.

Гарбата добра выводзіць з арганізму 
шлакі, а вось гарэлка іх там проста 
спальвае.

Гэх, у Чарнобылі зараз таксама 
вясна...траўка сінее, птушкі 
гаўкаюць...

Пасьля таго як аб’яднаную апазыцыю 
ў Расеі ўзначаліў Гары Каспараў, 
Пуцін вырашыў зрабіць сваім 
пераемнікам кампутар Deep Blue.

Ваня Сідараў паступіў у інстытут за 
хабар. На яго месцы так паступіў бы 
кожны!

Менск. Панікоўка. Цьма АМАПу. 
Прашпект перакрыты. Гаёвыя 
бегаюць да машын грукаюцца ў 
шкло. Вадзіцель апускае шкло 
пытаецца што такое:
- Разумееце, тут апазыцынеры 
захапілі Лукашэнку ў закладнікі і 
патрабуюць 10 мільёнаў даляраў на 
выкуп, інакш яны яго абальлюць 
бензінам і падпаляць. Мы вырашылі 
прайсьці па машынах, хто колькі 
дасьць.
- Ну... Я - літраў 5 магу даць...

- Вось гэта ад стомленасьці, гэта - ад 
нэрвнага напружваньня, а гэта - ад 
дэпрэсіі...
- Дзякуй, доктар, дзякуй вам... А ў 
вас акрамя гарэлкі нічога няма?

Калі твая упартасць перамагае тваю 
ляноту, тады карыснасьць гэтай 
падзеі залежыць ад таго, дурань ты 
ці разумны чалавек.

У ЦУП на Байкануры прыйшло 
дзіўнае паведамленьне: “Выйшла 
на зададзеную глыбіню. Чакаю 
далейшых загадаў. Станцыя МІР.”

- Спадар Фралоў, кажуць вы 
наведваеце зборы гамасэксуалістаў?
- Нууу…Ведаеце, я ня вельмі хацеў 
ісьці ў Палату Прадстаўнікоў…

Абвесткі

Адчынены новы рэйс “Прага-
Менск” В2 862 / В2 861 пералёту 
кампаніяй “Белавія”(Менск). Кошт 
квітка ў Празе складае - 320 EUR 
у два бакі. Калі квіток купляць у 
Менску ў паўтара разы танней. 
Кошты прыблізныя і залежаць ад 
рэйсу. Пералёты будуць адбывацца 
3 разы на тыдзень у аўторак, 
чацьвер і суботу з 7-00 да 8-00 з 
Менску ў Прагу і з 8-50 да 11-45 з 
Прагі ў Менск.

Нагадаю, што акрамя новага рэйсу 
сумесна з “Чэскімі авіялініямі” 
“Белавія” існуюць чатыры старыя 
рэйсы

З Менску ў Прагу :
В2* 565 - панядзелак, серада, 

пятніца з 15-15 да 16-05
В2* 567 - нядзеля з 8-15 да 9-05
З Прагі ў Менск :
В2* 564 - панядзелак, серада, 

пятніца з 11-45 да 14-30
В2* 566 - субота з 19-10 да 21-55

Падрыхтаваў Сяржук Шпакоўскі

Сьвята 8 верасьня

Арганізуецца правядзеньне канцэрту беларускага 
рок-гурта “žygimont VAZA” 8 верасьня ў Празе. 
Папярэдняя дамоўленасьць ёсьць. Калі ласка, 
хто можа дапамагчы ў арганізацыі далучайцеся і 
распаўсюджвайце інфармацыю.

Патрэбна :
•  інфармацыя аб таннай і ёмістай залі;
•  стварэньне інфармацыйных плякатаў і старонкі;
•  прапановы па правядзеньню канцэрту;
•  вядучыя;
•  спонсары, якія б маглі пакрыць выдаткі на прыезд 

гурта і арэнду памяшканьня. 
Кантактны тэлефон арганізатараў - +420-777-925-118 

( “наконт канцэрту Жыгімонта Вазы” )

16 траўня - дзень салідарнасьці


